
2024 faktor. Sva prava zadržana. Zabranjeno preuzimanje bez dozvole izdavača. USLOVI KORIŠTENJA POLITIKA PRIVATNOSTI KOLAČIĆI

PREOKRET NAKON UVIĐAJA

Drama u Širokom Brijegu: Prijavio da je uhvatio
provalnika, a zapravo oteo čovjeka i vezao ga kod
pasa koji su ga grizli

Široki Brijeg/Ilustracija FOTO: Vrisak.info

Službenik Policijske uprave Široki Brijeg sinoć je putem telefona zaprimio prijavu od muškarca

inicijala M.B. (1981. godište) da je tokom pokušaja provale u njegovu vikendicu u mjestu Bile uz

pomoć psa uhvatio nepoznatog počinitelja.

Policija je odmah upućena na mjesto događaja gdje su zatekli M.B. te osobu inicijala J.J. (1979.

godište) s vidljivim tjelesnim povredama.

Povrijeđeni je prevezen u hitnu pomoć Doma zdravlja Široki Brijeg, a potom vozilom hitne pomoći

tog Doma zdravlja prevezen u Centar urgentne medicine (CUM) Sveučilišne kliničke bolnice (SKB)

Mostar, potvrđeno je za Hercegovina.info iz MUP-a Zapadnohercegovačkeog kantona.

Dežurni tužilac naredio je uviđaj zbog osnova sumnje da je počinjeno krivično djelo pokušaja teške

krađe.

No utvrđeno je nešto sasvim suprotno - da je prijavitelj M.B. prije dva dana, 7. novembra, u

popodnevnim satima u Širokom Brijegu prisilio J.J. uz prijetnju vatrenim oružjem, da sjedne u

njegovo vozilo, dovezao ga do vikendice gdje ga je protivpravno lišio slobode. 

- M.B. je izazvao opasnost po život i tijelo žrtve J.J. na način da ga je vezao u blizini pasa koji su

svojim ugrizima nanijeli tjelesne povrede oštećenom J.J., prisilio ga da mu preda određen iznos

novca i istog držao zatočenim do dolaska policijskih službenika - prenosi Hercegovina.info.

Muškarac M.B. je uhapšen te će po kompletiranju predmeta protiv njega policija podnijeti izvještaj

o počinjenim krivičnim djelima otmice, lake tjelesne povrede, razbojništva, nesavjesnog čuvanja

pasa i drugih opasnih životinja te lažnog prijavljivanje krivičnog djela.

#Široki Brijeg #otmica #lažno prijavljivanje #psi

